
Сьӧмкуд юкӧнын уджалысьяслы уджысь мынтысьӧм вылӧ Коми Республикалӧн 2012 вося ӧтувтӧм сьӧмкудйысь лоӧ содтӧд торйӧдӧма 1 миллиард 200 миллион шайтысь унджык сьӧм.

«Тайӧ сьӧм тшӧт весьтӧ содтісны Коми Республикалӧн йӧзӧс велӧдан учреждениеса уджалысьяслысь окладъяс. Унджык категория педагогъяслы сьӧмсӧ содтісны кӧч тӧлысь 1 лунсянь. 2012 вося йирым тӧлысь 1 лунсянь 6% вылӧ содтісны чина окладъяссӧ Коми Республикаса став бюджетниклы, татчӧ оз пырны сӧмын велӧдысьяс, кодъяслы удждонсӧ содтісны кӧч тӧлысь 1 лунсянь. Бӧръя во джынйӧн социальнӧй юкӧнса уджалысьяслы удждонсӧ содтісны квайтӧдысь нин», - юӧртіс Коми Республикаса Юралысь Вячеслав Гайзер.

«Босьтны кӧ дзоньнас, татшӧм уджыс сетас позянлун вайӧдны ӧтувъя велӧдан учреждениеясса педагогъяслысь, а сідзжӧ ичӧт да шӧр тшупӧда уджсикасӧ велӧдан учреждениеясса велӧдысьяслысь да мастеръяслысь удждонсӧ Коми Республикаын шӧр удждон тшупӧдӧдз», - тӧдчӧдіс Вячеслав Гайзер.

***Тавося кӧч тӧлысь 1 лунсянь Коми Республикалӧн йӧзӧс велӧдан учреждениеса велӧдысьяслы содтӧма окладъяссӧ шӧркодя 25% вылӧ (татчӧ оз пырны кагульничаяслӧн окладъяс). Йирым тӧлысь 1 лунсянь - 6% вылӧ индексируйтӧма Коми Республикаса канму да муниципальнӧй учреждениеса став уджалысьлысь чина окладъяс (татчӧ оз пырны велӧдысьяс, сы вӧсна мый налӧн окладъясыс содісны нин тавося кӧч тӧлысь 1 лунсянь).

